UMS jalin kerjasama tingkatkan
pembangunan sumber manusia

NIVERSITI Malaysia Sabah
(UMS) menerusi syarikat-
nya, UMS Link Holdings Sdn
Bhd, mengadakan kerjasama dengan
SMR HR Technologies Sdn Bhd (SM-
RHRT) untuk mengembangkan prog-
ram pembangunan dan pengurusan
sumber manusia.

Kerjasama setahun itu membabit-
kan usaha sama meningkatkan ke-
berkesanan pengurusan dan kajian
menghasilkan bahan penerbitan serta
artikel berkaitan sumber manusia.

Setiausaha Kerajaan Negeri yang
juga Pengerusi UMS Link Holdings,
Datuk KY Mustafa, berkata kerja-
sama dengan anak syarikat SMR Te-
chnologies Berhad itu memberi pe-
luang meningkatkan kepakaran
UMS dalam bidang pengurusan sum-
ber manusia serta menyalurkannya
kepada industri.

Katanya, peluang kerjasama de-
ngan syarikat mengkhusus dalam
kepakaran pengurusan sumber ma-
nusia itu membolehkan pensyarah
dan pelajar program sumber ma-
nusia di UMS memahami situasi
sebenar pengurusannya dalam sek-

tor vokasional.

"Ini adalah masa sesuai UMS me-
ngadakan kerjasama dan mendapat
manfaatnya, memandangkan SM-
RHRT memiliki kepakaran dalam bi-
dang pengurusan sumber manusia.

"Justeru, pensyarah dan pelajar
dapat melihat lebih jelas pengurusan
sumber manusia dalam sektor vo-
kasional, di samping teori yang di-
pelajari.

"Secara tidak langsung ia dapat
mengurangkan jurang antara teori
dan praktikal," katanya pada majlis
menandatangani memorandum per-
sefahaman (MoU) antara UMS Link
Holdings Sdn Bhd dan SMRHRT, di
kampus UMS, Kota Kinabalu, sema-
lam.

SMRHRT diwakili Pengerusi Ek-
sekutifnya, Dr R Palan. Majlis di-
saksikan Menteri Pembangunan
Sumber dan Teknologi Maklumat ne-
geri, Datuk Dr Yee Moh Chai.

Mustafa berkata, kerjasama itu bu-
kan saja menyumbang kepada pem-
bangunan universiti, malah sektor
vokasional dan masyarakat secara
keseluruhannya.

Sementara itu, Palan berkata, me-
lalui kerjasama itu SMRHRT akan
membantu UMS meningkatkan ke-
berkesanan pengurusan sumber ma-
nusia dengan menyalurkan kepaka-
ran dan perisian berkaitan pengu-
rusan sumber manusia.

"Sebagai syarikat mengkhusus da-
lam pengurusan sumber manusia, ki-
ta bersedia memindahkan maklumat
daripada pakar perniagaan kita ke-
pada pakar akademik di UMS.

"Selain sokongan kepakaran dan
perisian, kita turut merancang untuk
menawarkan sekurang-kurangnya li-
ma dana penyelidikan setahun ke-
pada pelajar UMS yang berkelaya-
kan," katanya.

SMRHRT adalah syarikat perun-
ding sumber manusia terkemuka di
Asia yang terbabit menyediakan ban-
tuan kepakaran pengurusan sumber
manusia di 32 negara,

Ia juga terkenal sebagai syarikat
Malaysia yang berjaya menghasilkan
perisian sistem pembangunan sum-
ber manusia dikenali HRDPower
yang turut digunakan syarikat di ne-
gara lain.



